
Inatsisartut suleriariusianni § 36, imm. 1 naapertorlugu Naalakkersuisunut apeqqutit imaattut matumuuna 
saqqiummiuppakka:

Nunami namminerisamik pissutsinut naalakkersuisoqarfeqalernerata kingunerisaanik 
nunaqarfiit annertusisamik sullinniarneqarnerpat aammalu nunaqarfiit siornatigut 
ataatsimeersuartinneqartarsimanerat pitsaasumik kinguneqarfiusartoq 
naalakkersuisunngortunit ingerlanniarneqarnerpa?
(Aleqa Hammond, Siumut)

Tunngavilersuut:

Ukiuni siuliini nunaqarfiit ataatsimeersuartinneqartarnerata kingunerisarpaa qitiusumik ingerlatsineq, 
kommunini ingerlatsineq nunaqarfinnilu ingerlatsineq ataqatigiittumik siunnerfeqarnissaanut aammalu 
qanimut suleqatigiinnissaq angujumallugu isummersoqatigiittoqartarneranik. 
Maanna nunami namminerisamik pissutsinut naalakkersuisoqarfittaarnerata kingunerisaanik 
nunaqarfinnut attaveqarneq suleqateqarnissarlu pitsaanerulissappat aammalu naalakkersuisut 
pilersaaruteqarnerpat nunaqarfiit ataatsimeersuartinneqarnissaannut?

Ikinngutinnersumik inuulluaqqusillunga

